
Politikkur

Bretski arbeiðara­
flokkurin fingið nýggjan 
vinstrahallan formann
Stóri taparin, tá ið val var til bretska Undirhúsið, var Labour. Nú er 66-ára gamli Jeremy Corbyn nýggjur formaður

Árni Gregersen

Ed Miliband, formaður í 
bretska Labour, boðað bein­
anvegin eftir valið til Undir­
húsið frá, at hann legði frá 
sær sum formaður í flokki­
num.

Flokkurin fekk ein álvar­
sligan lúsing frá veljarunum, 
so tað var skjótt greitt, at 
okkurt heilt serligt mátti, 
henda, skal flokkurin gera 
sær vónir um aftur at fáa 
politiska ávirkan.

Nú hevur flokkurin so 
valt nýggjan formann. Jere­
my Corbyn, 66 ár tekur við 
sum formaður, og hann evur 
gjørt heilt greitt, at hann fer 
at broyta kósina hjá flokki­
num aftur til vinstru – 
longur frá miðjuni í bret­
skum politikki – ella hagar 
flokkurin var áðrenn Tony 
Blair tók við.

Óvæntað
Tað kom eitt sindur óvæntað, 
at undirhúslimurin frá Is­
lington North í London nú er 
formaður fyri Labour. Tað 
eydnaðist honum akkurát at 
savna tær 35 undirskrivtirnar 
frá Labour-tingmonnum, so 
hann slapp at stilla upp.

Í byrjanini av formans­
valinum vóru tað fá, sum 
tóku hann í álvara. Hann 
hevur í áravís sitið á aftastu 
bonkrøðunum í bretksa 
parlatmentinum, har hann 
hevur virka sum sosiala sam­
vitskan hjá Labour.

Sum tíðin leið vann hann 
seg meira og meira fram og 
fleiri og fleiri fóru at taka 
hann í álvara. 

Upprunaliga tosaðu fólk 
um, hvussu longur til høgru 
New Labour noyddist at fara 
fyri yvirhøvur at sleppa nær 
at stjórnarvaldinum aftur.

Jeremy Corbyn broytti 
hetta kjakið. 

Nú fór kjakið meira at 
snúgva seg um, hvørt hann 
var í ferð við at vekja gamla 
vinstraveingin í bretskum 
politikki. Undan valinum 
sóust nógvar viðmerkignar á 
sosialu miðlunum, sum tóku 
undir við hansara sjónar­
miðum og tað vísti seg eisini, 
at veljarafundir hansara 
drógu hópin av áhoyrarum 
til sín.

Hinvegin vóru tað hópur 
av viðmerkjarum og øðrum 
politikarunm, sum søgdu, at 
handan kósin er ómøgulig – 
eisini tá ið tað snýr seg um 

at verða valdur til formann 
í Labour. 

– Hansara valskrá minnir 
mest um eina lærubók í 
vinstravendum politikki frá 
sjeyti-árunum, vóru tað 
mong, sum søgdu.

Serliga vóru tað búskap­
arfrøðingar sum hildu, at 
hendan kósin, sum stammar 
frá sjeyti-árunum,  als ikki er 
egnað til dagsins samfelag.

Tí vakti tað stóran ans, 
tá ið 40 búskaparfrøðingar í 
einari lýsing í Ther Observer. 

Millum annað skrivaðu 
teir, at mótviljin hjá Corbyn 

móti skerjingum í almennu  
útreiðslunum fær undirtøku 
frá International Manitaire 
Found. So heilt við síðuna av 
er politikkurin ikki.

Kreppan
Tað er stóra búskapar­
kreppan, sum hevur fingið 
Corbyn til at taka gomlu 
skránna hjá Labour fram­
aftur. Hann hevur eitt upp­
skot um, at gera ein tjóðar­
íløgubanka, sum skal standa 
fyri at fíggja 240.000 bústaðir 
um árið.

Heldur tað enn at lata 

pengarnar fara inn í verandi 
bankarnar, sigur hann.

Eitt sindur av rumbli var í 
Labour nú Corbyn var vald­
ur. Millum annað valdu fleiri 
sokallaðir skuggaráðharrar 
at fara úr stjórinini, eftir at 
meira enn 60 prosent av 
teimum 400.000 valdu, stuðl­
aðu Corby.

Ed Miliband, fráfarandi 
formaðurin, heitti tó á tjóð­
artingslimirnar hjá flokki­
num um att standa saman 
um nýggja formannin.

Tá ið valið var av, segði 
nýggi formaðurin við BBC, at 
hannv ar eitt sindur bilsin av 
at so nógv høvdu valt hann, 
men valstríðið hevði víst, “at 
politikkur ger broytingar og 

vit hava framt broytingar.
Nýggi labour-formaðurin 

hevur sitið 32 ár í tjóðar­
tinginum í London. Hann 
hevur læovað at berjast 
fyri einum meira tolnum 
Stora Bretlandi, sum hann 
ynskir skal verða meira 
inkluderandi.

Hann tók eisini lut í einari 
kravgongu sunnudagin, har 
hann saman við fleiri túsund 
øðrum ynski flóttafólki væl­
komnum til Stóra Bretlands.

– Latið upp hjørtu tykk­
ara, og latið líðandi fólk, sum 
desperat leitað eftir einum 
tyrggum staði atliva, síggja 
at vit taka væl ímóti teimum, 
segði hann í einari stutari 
røðu.

Jermy Corbyn
 Føddur 1949, Chippenham, Wiltshire.
 Fakfelagsmaður og skrivari hjá Labour í Islington.
 Valdur til Undirhúsið  í 1983.
 Kallar seg sjálvan demokratiskan sosialist.
 Stillaði upp sum formaður í Labour í juni 2015.
 Kendur fyri at hava hjálpt til at fáa The Guilfod 
Four fríkendar.
 Eisini kendur fyri ofta at ganga sína egnu leið í 
flokkinum.
 Fekk 59,5 prosent av atkvøðunum við 
formansvalið

Jeremy Corbyn

Annika Olsen verður leysgangari í tinginum
-Eg havi brúk fyri nakað av tíð, áðrenn eg taki avgerð um mína 
politisku framtíð, sigur Annika Olsen, løgtingskvinna

Nógvar gitingar hava verið 
um, hvar Annika Olsen, fyrr­
verandi limur í Fólkaflokki­
num, fer at flyta seg til í 
politiska landslagnum.

Flestu eygleiðarar hava 
mett, at besta boðið er, at 
hon fer at gerast partur av 
Framsókn, men hesum vil 
høvuðspersónurin sjálvur 
ikki váttað.

– Eg havi brúk fyri eitt 
sindur av tí áðrenn eg taki 

avgedrð um mína politisku 
kós, sigur hon í dag.

Leysasøgur hava annars 
gingið um,a t hon í dag skuldi 
boðaðå frá, at hon fer uppí 
tingbólkin hjá Framsókn, 
men hesum avvísir hon í 
morgun.

– Nei tað hendir onki á 
hesum øki í dag, tí sum sagt,  
vil eg fegin brúka eitt sindur 
av tíð áðrenn eg taki eina 
avgerð, sigur Annika Olsen.

Valbólk
Tá ið tingið kemur saman 
aftur hósdagin er ætlanin at 
velja tær ymsu nevndirnar, 
sum eru í tingskipanini.

Limaskapurin í nevndun­
um verður býttur eftir lut­
fallstali millum flokkarnar, 
men vanligt er at gera val­
bólkar.

Samgongan hevur størsta 
bólkin og færteir flestu 
av teimum 45 sessunum, 

sum skulu býtast millum 
flokkarnar, men tá ið tað 
er so tætt í tingamannatali 
millum samgongu og and­
støðu, so hendir tað ofta, at 
andstøðan kann telva seg 
til formansskapin í onkrari 
nevnd.

Verður tað soleiðis, at 
Annika Olsen fer í valbólk 
við samgonguni, so broytir 
tað eitt sindur upp á býtið, 
men tað flytir kortini ikki 

meira enn ein nevndarsess.
– Hetta er sjálvandi ein 

spurningur, sum eg sum 
leysgangari skal taka støðu 
til áðrenn hósdagin, men 
eg skal eisini vita, hvat eg 
skal hava afturfyri. Ikki 
tí at eg skal hbava nakran 
maktfullan sess, men nakað 
fyri nakað er tað vanliga, 
sigur Annika Olsen.

Tingfundur verður í mor­
gin, har Aksel V. Johannesen 

verður valdur til løgmann, 
umboðandi Javnaðarflokkin.


